
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ভীষ্মপৰ্ব ।
৫


তবে রাজা যুধিষ্ঠির হৃদয়ে ভাবিয়া। পদব্রজে চলিলেন রথ বিসজিয়া। পদব্রজে যান রাজা কুরুসৈন্য মাঝ। দেখিয়া বিস্ময় মানে নৃপতি সমাজ। দেখি ভীমার্জুনের হইল মহারোষ কৃষ্ণেরে কহেন দেহে মনে অসন্তোষ। রিপক্ষগণের মধ্যে যান একেশ্বর। কোন বুদ্ধি করিলেন ধর্ম্ম নৃপবর। পূর্বে এই বুদ্ধিতে ইরিয়া রাজ্য ধন। বন বাস দুঃখ ভোগিলাম সর্বজন সেই বুদ্ধি আজি বুঝি উদয় হইল। নতুবা ইহাতে কেন প্ররত্তি জন্মিল। শ্রীহরি কহেন ইথে কিছু নাহি ভর। সত্ত্ব গুণ ধর্ম্মপুত্র না জানেন পর॥ নিজ দল পর দল সকলি সমান। সে কারণে একেশ্বর, করেন প্রয়াণ॥ মনেতে সুযুক্তি তাহা করিয়া বিচার। গমন করেন রাজা কর্ম্ম অনুবার। মহারাজা যুধিষ্ঠির ধর্মের নন্দন। বন্দিলেন ভীষ্ম দ্রোণ কৃপের চরণ। তুষ্ট হয়ে তিন জন আশীর্বাদ করে। রণজয়ী হও আর সংস্থা র শত্রুরে॥ তোমার অভীষ্ট সিদ্ধ হউক সত্বর। তুষ্ট হয়েতিন বীর দিল এই বর॥ ধর্মরাজ বলেন যে আজ্ঞা হৈল মোরে। এ বাক্য অলংঘ্য সদা জানিবে সংসারে॥ নিজপরাক্রম আমি কিছু নাহি জানি। কিন্তু আশীর্বাদে জয় হইবে আপনি॥ এই মাত্র ভরসা হইল মম চিতে। অবশ্য হইবে জয় সন্দেহ না ইথে॥ পূর্ব কথা নিবেদন চরণে তোমার। করিল কপট পাশ। বিখ্যাত সংসার। কপট করিয়া সব রাজ্য ধন নিল। দ্বাদশ বৎসর বন বাস আমা দিল। সংবৎসর অজ্ঞাত বাসিনু মহাশয় এত ক্লেশ পেয়ে পুনঃ হইল উদয়। রাজ্যের বিভাগ নাহি দিল দুর্য্যোধন। পঞ্চ গ্রাম না দিল করিল যুদ্ধ পণ। সেই অনুক্রমে যুদ্ধ আয়োজন করে। অসম্ভব্য দেখি আমি ভাবিত অন্তরে॥ মহাবল পিতামহ বিদিত সংসারে। দেবাসুর যাহার নামেতে সদা ভরে। গুরু দ্রোণাচার্য নামে কাপে তিন পুর সশস্ত্র থাকিলে যারে নারে দেবাসুর। কৌরব পাণ্ডব সম তোমাসকার। পক্ষাপক্ষ দেখি ভয় জন্মিল আমার। কেন বীর যুঝিরে ক তোমাসব। সাতে। মম ভাগ্যে রাজ্য নাই জানি

